
కుల ముద్ధరించి మము ని

శ్చలపదమున నిలుపవలయు సత్వచరిత్రా!

	క.	
సతిఁ బెండ్లియాడి యజ్ఞ

వ్రతదానము లాచరించి వసుమతిలోనన్

బితృదేవతల ఋణంబులు

చతురతఁ దీర్పంగవలయు సన్నుతసేయన్.

	సీ.	
పుణ్యతీర్థస్నానపూతాత్ముఁడైనను

       లలితసద్గుణసంఘనిలయుఁడైన

బాత్రదానక్రియాప్రఖ్యాతుఁడైనను

       బరిపూర్ణశాంతిసంభరితుఁడైన

నాగతాతిథిపూజ నలరెడువాఁడైన

       నతిశయంబుగ నీతిచతురుఁడైనఁ

గామలోభమదాదిగర్వహీనుండైనఁ

       గమనీయహరిభక్తికలితుఁడైన

సంతతంబును సత్యవిశ్రాంతుఁడైన

నధికసుజ్ఞానసంయుతుండైన నరుఁడు

ఋషిసురేశ్వరపితృదేవఋణము లెల్ల

దీర్చకుండినఁ బోవఁడు త్రిదివమునకు.

తనరఁ బెండ్లియాడి ధర్మంబుఁ గైకొని

సప్తతంతుసరణి సలుపవలయు.

	వ.	
అని పలికిన జనకునకు దేవలుం డిట్లనియె.

       జాలెను భోగవాంఛాప్రశంస

		 ఈ పేజీలో చివరి మార్పు 25 మే 2021న 23:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

